Nafarroako Alderdi Sozialista talde parlamentarioari atxikitako foru parlamentari Carlos Mena Blasco jaunak idatzizko galdera egin du (10-23/PES-00032), jakin nahi baitu Kultur Ekintza Zerbitzuak arte eszenikoetako eta musikaletako hirugarren sektoreko eragile profesional eta entitateei zuzenduta eginiko deialdien ebazpenei dagokienez, zer analisi egiten duen Kultura eta Kirol Departamentuak. Hona Nafarroako Gobernuko Kultura eta Kiroleko kontseilariak ematen dion informazioa:
Kultur Ekintza Zerbitzuak laguntza deialdi hauek egin ditu arte eszenikoetako eta musikaletako hirugarren sektoreko eragile profesional eta entitateei zuzenduta: 
1. Arte eszeniko eta musikaletako produkziorako dirulaguntzak enpresa eta profesionalentzat (Artem Pro 2022) 
2. Artem Exporta 2022. Arte eszeniko eta musikaletako profesionalentzako laguntzak birak egiteko eta azoketan parte hartzeko
3. Artem Festival 2022 dirulaguntza. Enpresek eta profesionalek antolatzen dituzten arte eszeniko eta musikaletako jaialdiak eta lehiaketak.
4. Nafarroako arte eszeniko eta musikaletako hirugarren sektoreko entitateentzako dirulaguntzak jaialdiak, kontzertuak eta ikuskizunak finantzatzeko. 2022
5. Nafarroako Foru Komunitatean adierazgarritasuna eta Estatuan proiekzioa duten arte eszeniko eta musikaletako hirugarren sektoreko entitateentzako dirulaguntzak. 2022
Deialdi horiek norgehiagokaren bidez tramitatzen dira. Oinarri arautzaileen diseinuak printzipio hauek betetzen ditu: 
· Dirulaguntzei buruzko azaroaren 9ko 11/2005 Foru Legean xedatutakoaren araberakoa da. 
· Dirulaguntzek xede bati lotutako eta denbora esparru batean kokatutako gastua estaltzen dute; zehaztuta dauzkate gehieneko intentsitatea, onartutako guztizko gastuaren gaineko ehuneko gisa adierazia, eta muga absolutua, hau da, eskaera bakoitzari eman ahal zaion gehieneko zenbatekoa (ikusi xehetasunak oinarri arautzaileak onetsi dituzten foru aginduetan). 
· Kultur proiektu eta inbertsioen defizita murrizten laguntzea dute helburu. 
· Jaialdiak, kontzertuak eta ikuskizunak (hirugarren sektorea) finantzatzen dituen deialdiak bi modalitate ditu, A eta B, proiektuen aurrekontua 50.000 eurotik beherakoa edo gorakoa den. 
· Kultur Ekintza Zerbitzuan (KEZ) egokitzat jotzen dugu gogora ekartzea hirugarren sektoreko entitateentzako deialdietako bik, hain zuzen ere adierazgarritasunarenak (aurreko zerrendako laugarrena) eta jaialdienak (bosgarrena) gastu diruz lagungarri gisa onartzen dituztela egitura gastuak, jardueraren gastuez gain. KEZen gainerako deialdietan jardueraren gastuak bakarrik estaltzen dira. 
2022ko deialdi/modalitate bakoitzeko entitate onuradun bakoitzaren justifikazio kontua eskema honetan laburbiltzen da: 
• extr@ espedientea 
• Entitate onuraduna 
• Proiektuaren izena 
• Onartutako gastua 
• Emandako dirulaguntza 
• Dirulaguntzaren ehunekoa 
• Justifikatutako gastua 
• Betetzearen ehunekoa 
• Ordaindu beharreko zenbatekoa (guztira, aurrerakinak eta konturako ordainketak barne, halakorik bada) 
• Superabita Bai/Ez 
• Zigorra, epea ez betetzeagatik Bai/Ez 
• Ordaindutako zenbatekoa 
Gainera, deialdi/modalitate bakoitzaren balantze orokorra azaltzen da: ordaindutakoa, emandakoaren aldean (zenbatekoa eta ehunekoa) 
	DEIALDIA
	PARTIDAKO
AURREKONTUA
	EMANDAKO DIRULAGUNTZAK
GUZTIRA
	ORDAINDUTAKO
ZENBATEKOA
GUZTIRA
	ALDEA
(EMANDA
/
ORDAINDUTA)

	Artem Pro 
	330.000.00 
	292.943.92 
	236.719,81 
	% 80,81 

	Artem Exporta 
	24.000,00 
	21.383,51 
	8.541,32 
	% 39,94 

	Artem Festival 
	100.000,00 
	95.700,00 
	90.398,91 
	% 94,46 

	Hirugarren sektoreko jaialdiak, aurrekontu handiko mod. 
	426.000,00 
	242.353,14 
	176.252,87 
	% 72,73 

	Hirugarren sektoreko jaialdiak, aurrekontu txikiko mod. 
	
	150.935,88 
	115.030,11 
	% 76,21 

	Adierazgarritasuna. Kulturaren hirugarren sektorea 
	480.000,00 
	480.000,00 
	358.055,69 
	% 74,59 

	SEM Arte eszeniko eta musikalen azpiegiturak 
	383.163,78 
	227.120,58 
	206.810,70 
	% 91,06 




PES 23-00032 galderan aipatzen den analisi hitza bi zentzutan interpretatu du Kultur Ekintza Zerbitzuak:
· Xehetasunezko analisiaren prozesua egitea, deialdiaren oinarri arautzaileak eta Dirulaguntzei buruzko Foru Legearen esparrua aplikatuta. Unitate kudeatzaileak analisi hori egiten die entitate onuradunek bidalitako eskaerei eta dokumentazioari, emandako laguntzak justifikatzeko eta ordaindu edo likidatzeko fasea tramitatzen duenean. Eskaeren eta emandako laguntzen laburpena jaso da taula hauetan:

	
	Aurkeztutako 
eskaerak 
	Diruz lagundutako 
entitateak 
	Ematea 
(%) 

	Arte ikasketetan sakontzeko bekak - ÁGORART 2022 
	27 
	12 
	% 44 

	Ideia 2022. Kultur entitateentzako dirulaguntza, kultur zabalkundeko proiektuak gauzatzeko. 2022
	13 
	11 
	% 85 

	Dirulaguntzak Nafarroako udalerrientzat, arte eszeniko eta musikal profesionalen programazioa sustatzeko Nafarroako Foru Komunitateko udal espazio eszenikoetan
	33 
	33 
	% 100 

	Nafarroako udalerrientzako dirulaguntzak, Artea eta Kultura programa osatzen duten arte eta kultur jarduerak egiteko. 2022
	129 
	129 
	% 100 

	Artem Festival 2022. Enpresek eta profesionalek antolatutako 
	8 
	7 
	% 88 

	arte eszeniko eta musikaletako jaialdi eta lehiaketak egiteko dirulaguntza. 2022
	
	
	

	Artem Exporta 2022. Arte eszenikoetako eta musikaletako profesionalentzako laguntzak birak egiteko eta azoketan parte hartzeko. 2022 
	10
	8 
	% 80 

	
	
	
	

	Artem PRO. Arte eszenikoetako eta musikaletako produkziorako dirulaguntza. 2022  
	19 
	15 
	% 79 

	Arte sorkuntzako mintegi eta fabriketarako laguntzak. 2022 
	10 
	2 
	% 20 

	Mugaz gaindiko kultur proiektuetarako dirulaguntzak. EUROESKUALDEA. 2022
	9 
	4 
	% 44 

	Nafarroako Foru Komunitatean adierazgarritasuna eta Estatuan 
	8 
	7 
	% 88 

	proiekzioa duten arte eszeniko eta musikaletako hirugarren sektoreko entitateentzako dirulaguntzak. 2022
	
	
	

	Nafarroako arte eszeniko eta musikaletako hirugarren sektoreko entitateentzako dirulaguntzak jaialdiak, kontzertuak eta ikuskizunak finantzatzeko. 2022
	34 
	22 
	% 65 

	
	
	
	

	SEM. Azpiegitura eszeniko eta musikaletan inbertsioak egiteko proiektuetarako dirulaguntza, Eraldatze, Suspertze eta Erresilientzia Planaren kargura. 2022
	21 
	6 
	% 29 

	Nafarroako hiriz kanpoko eremuetan eskaintza handitu eta dibertsifikatzeko proiektuetarako laguntzak, Eraldatze, Suspertze eta Erresilientzia Planaren esparruan. 2022
	25
	15
	% 60

	Generazinea jaialdiak. 2022
	4
	4
	% 100

	Generazinea jaialdiak. 2022
	24
	18
	% 75

	Generazinea jaialdiak. 2022
	16
	8
	% 50

	Generazinea jaialdiak. 2022
	8
	8
	% 100

	Generazinea jaialdiak. 2022
	16
	13
	% 81

	GUZTIRA
	414
	322
	% 77,78




· Kudeaketari eta emaitzen ebaluazioari buruzko informazioa lortzeko analisiak barnean hartzen du lortutako datuak oinarri izatea erabakiak hartzeko hurrengo deialdietan eboluzioaren edo hobekuntzen beharra izateari buruz. Alderdi hori hurrengo eskeman azaltzen da (lehen adierazitako deialdiak erreferentzia hartuta, betiere).  Beste ikuspegi horren arabera, jarraian azaltzen da zer ohar egin diren eta zer ondorio atera diren adierazitako esparruari buruzko informazioan oinarrituta:
2022ko deialdietan azken justifikazioaren fasea tramitatzean azaldu diren kasuak
· Ordaintzeko eskaera epez kanpo aurkeztea. Zigorra dakar (atzerapenaren neurrikoa), baina ez da ukatzen ordainketa. Are gehiago, kasu batean, gutxienez, epea amaitu eta handik 20 egunera unitate kudeatzailea bera jarri zen harremanetan interesdunarekin, laguntzari uko egin ote zion pentsatuta.
· Entitate onuradunak gastua edo ordainketa ez justifikatzea (gastuaren edo ordainketaren frogagiririk eza): entitateak aurkeztutako gastuen guztizko zenbatekoa txikiagoa izatea, neurri desberdinetan, dirulaguntza ematean kontuan hartutako hasierako aurrekontua baino. Justifikazio eza kasu guztietan egiaztatu da likidazio ebazpena jakinarazi eta gero, entitate onuraduna bere omisioaz ohartu eta epez kanpo beste justifikazio bat aurkezten saiatu denean, aurrekoa osatu edo zuzendu behar zuena. 
· Gastua justifikatutzat ez onartzea, gastu diruz lagungarria ez izateagatik: 
· Egiaztatu gabeko bidaiak, diruz lagungarriak ez diren bazkari edo afariak, luxuzko gastuak (sariak eta bestelakoak).
· Fakturen edo ordainketaren frogagirien datak deialdiaren denbora esparrutik kanpokoak izatea. 
· Fakturak entitate onuraduna ez den beste baten izenean egotea. 
· Oinarri arautzaileetan ezarritako mugak gainditzea (zeharkako gastuak, teknikari edo laguntzaileen gastuak, etab.).
· Estreinaldia Nafarroan izatearen baldintza ez betetzea (Artem Pro). Zigorra aplikatzen da, baina ez da ukatzen ordainketa. 
· Superabita izatea, diru-sarrerek gastuak gaindituta. 
· Jasotako laguntzaren xede zen jarduera egin ez izana. 
Gora jotzeko errekurtsoak
Orain arte gora jotzeko zenbait errekurtso jaso dira. Batez ere, entitate onuradunen errakuntzak eta ahazteak alegatu dira, eta justifikaziorako dokumentazio berria bidali da epez kanpo. Dokumentazio horretan, behar zenean aurkeztu ez ziren fakturak eta ordainketaren frogagiriak sartu dira gehienbat, bai eta igorpen datan, hartzailearen identifikazioan edo kontzeptuan aldaketak eginda berriz igorri diren fakturak ere (baina zuzentzaileak ez direnak). Ordaintzeko eskaera deialdiaren oinarrietan ezarritako epetik kanpo aurkezteagatik aplikatutako zigorraren kontrako alegazioak ere jaso dira. Zigor hori epez kanpo aurkeztutako eskaera guztiei aplikatzen zaie (deialdi honetan eta unitate kudeatzaileak tramitatzen dituen deialdi guztietan).
Zuzentzeko eta hobetzeko ekintzak 
Kultur Ekintza Zerbitzuak hobekuntzak aplikatu ditu oinarri arautzaileen idazketan, argitzen, ordenatzen eta errazten ahaleginduz (betiere Dirulaguntzei buruzko Foru Legeak ezarritako esparruan). Amaierako justifikaziorako eredu espezifikoak ere ezarri dira, eta gastuen adierazpenerako Excel orria berriz diseinatu da, entitate onuradunek tramiterako datu-egitura egokia izan dezaten. Automatikoki ere egiten dira justifikazio kontua ezartzeko egin beharreko kalkuluetako batzuk. Diruz lagundutako jarduerari edo jarduerei egotzitako gastuak eta diru-sarrerak adieraztea eta frogatzea entitate onuradunen zuzeneko ardura da; tresna horiek deialdi bakoitzerako berrikusten dira, eta baliagarriak dira funts publikoak jasotzen dituenak behar bezala kontuak eman ditzan. 
Beste alde batetik, ohikoa da edizio bakoitzean deialdiak onetsi eta gero haien berritasunen eta alderdi garrantzitsuen aurkezpenak egitea entitate adierazgarriei edo entitate jakin batzuei.
Entitateek une oro eskura dituzte tramiteen katalogoko fitxak www.nafarroa.eus webgunean. Bertan oinarri arautzaileak kontsultatu ahal dira, eta egin beharreko jarduketetarako ereduak deskargatu, eta teknikariekin harremanetan jartzeko erreferentzia ere badago (telefono zenbakia eta helbide elektronikoa) era guztietako kontsultak egiteko. 
Tramiteen katalogoaz gain, deialdiak aditzera ematen dira: 
· Prentsa oharren bidez, onesten direnean edo NAOn argitaratzen direnean.
· CulturaNavarra aldizkarian, onesten direnean edo NAOn argitaratzen direnean.
· NAOn bertan.
· CulturaNavarra sare sozialetan.
DIRULAGUNTZEN JUSTIFIKAZIOA ETA ORDAINKETA 
Eskaerak aztertzea
Entitate edo pertsona onuradunek berariaz prestatu diren eranskinak erabili behar dituzte, oinarri arautzaileetan zehazten den informazioa jasotzeko eratuta daudelako eta ez delako baliozkoa bestelako formula bat erabiltzea; izan ere, ez lirateke osorik egonen behar diren datu guztiak. 
Jasotako eskaera baten dokumentazioa ez badator bat oinarrietan gastuak eta diru-sarrerak egiaztatzeko aurreikusitako egiturarekin eta kategoriekin, edo fase honetarako aurkeztu beharreko agiri guztiak ez baditu (oroitidazkia, taula, fakturen eta ordainketa-frogagirien bilduma, zabalkunderako elementuak), hura zuzentzeko eskatzen da, gutxieneko epe bat ezarrita, eta ohartarazten da eskatutakoa epe horretan egin ezean ordainketa ukatuko dela, atzera egin dela ulertuta. Ez da eskatzen aurkeztu ez diren faktura edo frogagiri solteen zuzenketarik, entitate onuradunaren betebeharra baita diruz lagundutako jarduerari dagozkion gastu guztiak frogatzea; ez eta oinarri arautzaileen arabera diruz lagungarriak ez diren gastuei dagozkien fakturen edo ordainketa-agirien zuzenketarik ere. 
Eskaera epez kanpo jasotzen bada, gainera, bidezkoa da zigor proportzionala ezartzea, ordaindu behar litzatekeen diru kopurutik kenduko dena. Aplikatzen den formula atzerapen denboraren arabera eta tramitatzeko dagoen denborarekin lotuta diseinatu da. Laguntza hauek kudeatzen dituen unitatearen kasuan, aurrekontu itxierari buruzko foru aginduaren arabera egiten da, bertan sartutako muga-eguna adierazten da, eta kontu-hartzailetza delegatuaren fiskalizazioa behar duen ordainketa oro tramitatu izana eskatzen da. 2022ko ekitaldian egun hori abenduaren 24a izan zen. Horra formula: 
· Deialdian ezarritako epe amaierako data eta entitate onuradunak eskaera aurkeztu duen data erkatzea. 
· Batetik bestera zenbat egun igaro diren kalkulatzea. 
· Atzerapen egunen kopuru hori proportzionaltasun erlazioan jartzea deialdian ezarritako epe amaierako datatik ordainketa guztiek fiskalizaziorako bidalita egon behar duten datara arteko egun kopuruarekin (azken data hori aurrekontu itxierako foru aginduan ezartzen da). 
· Horrela kalkulatutako ehunekoa zigor gisa aplikatzen zaio ordaindu behar litzatekeen zenbatekoari. 
· Dena egun naturaletan zenbatzen da. 
Berrikuspenaren, justifikazio kontuaren eta ordainketa-proposamenaren prozesua 
Eskaera jaso eta, kasua bada, zuzenketa egin ondoren, eskema honen arabera egiten dira lanak: 
· PROFIL ADMINISTRATIBOA: Aurkeztutako taula, aurretiazko baldintzak eta erantsitako agiriak aztertzea: egiaztatu behar da aurkeztutako taulan ageri direla erantsitako agiri guztiak (fakturak, ordainketaren frogagiriak eta, kasua bada, diru-sarreren ziurtagiriak); jaso diren datuak bat datozela zehatz-mehatz aurreko puntuko agirietan jasotakoarekin; fakturak entitate edo pertsona onuradunari zuzenduta daudela; eta detektatutako gorabeheren oharrak jaso direla. Gainera, egiaztatzen da ez dagoela Gizarte Segurantzarekiko edo Nafarroako Zerga Ogasunarekiko zorrik eta aurkeztu direla gardentasuna, mezenasgoa eta deialdiaren arabera behar izan daitezkeen beste batzuk. 
· PROFIL TEKNIKOA: Jada administratiboki balidatutako taula berrikustea. Egiaztatzen da sartutako gastu guzti-guztiak diruz lagungarriak direla, kontuan izanda deialdiaren helburua, gastu diruz lagungarrien kategoriak, zenbait gastu motak dituzten mugak, kontzeptuaren eta diruz lagundutako jardueraren arteko lotura, eta abar. Gainera, zehatz adierazten dira aurkeztutako gastuak baztertzeko arrazoiak, gero informazio hori entitate edo pertsona onuradunari eman beharko baitzaio. Gero egiaztatzen da zer diru-sarrera egozten zaizkion diruz lagundutako jarduerari, eta inkoherentzia edo bateraezintasunik hautematen den adierazten da. Oroitidazkiak eta zabalkunderako euskarriak ere egiaztatzen dira, ea betetzen diren aplikatu beharreko Dirulaguntzei buruzko Foru Legearen artikuluetako berariazko baldintzak, eta abar. 
· APT (A.E.) PROFILA: Justifikazio kontuaren konfigurazioa: Profil teknikoak jada balidatutakoa errepasatzeko berrikuspena, akatsak atzemateko; berrikuspen horrek berresten du zuzen aplikatu direla finantza/kontabilitate arloko kontzeptuak; dirulaguntzen kargura jada egindako ordainketen zehaztapena (aurrerakinak, konturako ordainketak, ordainketa partzialak); aurkeztutako diru-sarreren eta egindako egozpenaren berrikuspena; zalantzak ebaztea profil teknikoarekin eta ataleko burutzarekin; justifikazio kontuaren ondoriozko ordainketa-proposamena ematea profil teknikoari, zeinean agertuko baita superabitik badagoen ala ez.  
Prozesua amaitzeko, profil teknikoak ebazpen proposamena tramitatzen du: ordaintzeko, likidatzeko edo ukatzeko proposamena, eta, inoizka, laguntza itzultzekoa.
Hori guztia jakinarazten dizut, Nafarroako Parlamentuko Erregelamenduaren 194. artikuluan xedatutakoa betez.
Iruñean, 2023ko otsailaren 24an
Kultura eta Kiroleko kontseilaria: Rebeca Esnaola Bermejo




